Åram Sogelag og historia
Tenk på kor mykje som har endra seg dei siste 5 åra. Lokalsamfunna er eigentleg ikkje til å kjenne att. Og tenk på kor mykje som har gått tapt av kunnskap og historie om desse samfunna som i stor grad danna grunnlaget for Vår identitet. I bygdelaga Sørbrandal og Hakallestranda har Åram Sogelag vore her, og har i over 50 årNore aktive med å ta vare på lokalhistoria.
Åram Sogelag var femti år i 2022. Oppstarten av sogelaget i den vesle [image: ]krinsen, som i 1972 var ein del av Sande kommune, var eigentleg eit [image: ]pionertiltak. VI er overtydde om at alt som er gjort og samla av lokalhistorie, vil bli til glede for komande generasjonar.
Vi trur også at denne historia frå Åram, - om ein femtiårig innsats for å	[image: ]sikre litt av det generasjonane før oss la til rette for, er gjenkjennande historie også i dei andre bygdelaga rundt oss. I Sande vart det etterkvart skipa tilsvarande sogelag i alle bygdelaga. I desse laga har det vore gjort ein innsats som utan tvil vil verte til glede for framtidige generasjonar. Den lokalhistoriske rørsla har vore ein styrke og ein identitetsskapar i[image: ][image: ][image: ]kommunen. Dette vart vidareført etter at fastlandskrinsen vart overført frå Sande til Vanylven kommune i 2001. Enkelte i Åram krins kjenner nok endå på ei viss lokalhistorisk tilknytning til Sande. Men meir og meir har vi vorte Vanylvingar. Grunnen til overflyttinga er i seg sjølv ei viktig	[image: ]historieforteljing; vesentleg i denne forteljinga var at bilen overtok for båten i samferdsla mellom bygdene. Det har alle desse 50 åra vore stor aktivitet i Sogelaget. Det er gjort eit [image: ]godt arbeid for å sikre spora etter utviklinga i området. Og fruleg har det aldri vore så stor omveltning og endring i bygdene våre som denne perioden. Det gier dokumentasjonsarbeidet til Sogelaget ekstra verdfullt. Det har vore ei viktig oppgåve for sogelaget å sikre dokumentasjon og [image: ]kunnskap om korleis fellesskapet har utvikla seg, og som i stor grad har gitt oss den identiteten vi har.                                             
 I lokalhistorisk samanheng er det også slik, at kunnskapen vert meir og meir verdfull til færre samtidsvitne som er att å spørje. Oppstarten i 1972 var det ikkje andre sogelag i kommunen. Dermed hadde ein heller ingen mal for korleis eit slikt bygdesogelag skulle legge opp arbeidet. Men [image: ][image: ]hadde eit nært og godt forhold til lokalhistorikaren Bjarne Rabben. Det samarbeidet fekk vi stor glede av både i starten og seinare.  Rabben var denne tida godt i gang med sogebokarbeidet for Sande, og i referata frå sogelagsmøta på Åram, -der Rabben var med fleire gongar, kjem han med eit sterkt ønskje om å kunne ha fleire slike aktive sogelag å samarbeide med. I referatet frå andre møtet i Sogelaget, der Bjarne Rabben var med, viser den gode skrivaren Harald Molvik til ei oppmoding frå Rabben som skulle få ringverknad. «Han meinte ein burde sende nokre ord til pressa om stiftinga av Åram Sogelag. Det kunne verke til føredøme og inspirasjon i andre bygder til eit liknande tiltak», refererer Harald. Og eit referat om nyskipinga kom i Vestlandsnytt den 11. 4. 1972.  Når det vart snakka om kva oppgåver laget skulle gå i gang med for å samle og ta vare på kunnskap fortid og utvikling, konkluderte medlemmane raskt med at det var mykje å ta fatt på. Her refererte Harald også til kloke råd frå Bjarne Rabben: «Oppgåvene til eit sogelag er mange, så mange at ein helst bør vere varsam med å ta for mange oppgåver på seg i ein gong,» vart han referert på.    Det kan vidare vere interessant å ta med litt meir av det Rabben sa om lokalhistoria sin verdi i samfunnet på dette møtet i Åram Sogelag. I ei tid då lokalhistoriestudia vert nedprioriterte, er Rabben si forståing av verdien kanskje vel så viktig i dag som for femti år sidan:
[image: ]«Rabben sa vidare at alt sogearbeid på lokalplanet har fått ei sterk og gledeleg renesanse dei siste åra. Han meinte at grunnen til dette var først og fremst at den veldige utviklinga og dei store endringane og omveltningane som dei siste tiåra har skapt, på ein måte har rive grunnen under oss, slik at vi har ei kjensle av at livsbanda tilbake til farne ætter, held på å slitne. Det at sogearbeidet ha fått ny vind i segla, viser at vi treng desse banda om ikkje det nye vi skaper skal bli laust og uekte. Alt sogearbeid gjev oss vyrnad og takksemd til det dei som rydde tuftene og la grunnen til gjennom slit og strev».[image: ]
Med dette kultur- og verdigrunnlaget som rettesnor, vart Åram Sogelag skipa, og eit langvarig og engasjerande lokalhistorisk arbeid starta.
VI var 12 personar som møtte i det vi kalla framandskuleromet i skulen på Hakallestranda torsdagskvelden den 27. januar 1972 klokka 19. Og det var eit godt førebudt skipingsmøte. Det var nok helst dei mest lokalhistorisk interesserte som møtte, men dei hadde med seg melding frå fleire som støtta tiltaket.
Dermed var vi godt i gang.  Fokus på det folk levde av havet og fiskeria har naturleg nok alltid vore sentralt for folket i bygdene [image: ]våre. Utbygging og utvikling av fiskeria og fiskebåtane, -i tillegg til drift og oppdyrking av dei små gardsbruka, var tidlegare heilt grunnleggande for at folk vart buande her. Og dette vert gjenspegla i dei museale samlingane til Åram Sogelag. Innanfor dette feltet er det mange lokalhistoriske utviklingstrekk som kunne vore utdjupa, men noko vi håper og trur vert ståande att som viktig frå det Åram Sogelag har arbeidt for, så er det modellbåtsamlinga. Det er ei unik samling med opp mot 70 modellbåtar. Ikkje minst vil det vere verdfullt for ettertida at her har vi samla alle typer fiskebåtar i tre som har vore utvikla og brukt på Sunnmøre. Frå prama, som det vart bygt mange av rundt om på gardane, til større og langt meir velutvikla båtar. Eit klenodium er fiørefaret som bjørkedalingen Saxe Bjørkedal fann restane av som naustvegg i Hallebygda. Og som elles er båten i byvåpenet til Ålesund. Meisteren bak ein stor del av alle desse kunstverka av modellar, er Harald Sætrevik. Ikkje berre var han sterkt fagleg interessert i det meste som hadde med båtar å giere, -han var også ein frndel med stor estetisk sans. Som ein god bakspelar og pådrivar til at vi har fått denne museale skatten samla, kan vi takke mangeårig leiar i Åram Sogelag, Helge Kragset. På same måte som første og lengstfungerande leiaren i Sogelaget, Olgar Kobbevik, var Helge sterkt båtinteressert. Dette gjenspegla seg nok ikkje så reint lite i aktiviteten i laget.[image: ][image: ][image: ][image: ][image: ][image: ][image: ][image: ][image: ][image: ][image: ]  Gode pådrivarar med tanke for fellesskapet  Det er ikkje tanken på eiga vrnmng som har vore motivasjonen fordei som har engasjert seg i arbeid for lag og organisasjonar i bygdene våre. Tanken har vore at det som er til beste for fellesskapet, også har vore til beste for dei enkelte som bur her. Vidare har det vore eit kvalitetsteikn for ei bygd at enkeltpersonar står fram og engasjerer seg meir enn andre for å oppretthalde aktivitet. I sogelaget har vi i mange samanhengar sett verdien av å heie fram enkeltpersonar, -som kanskje 	litt plass», men som vil vere pådrivarar for eit godt fellesskap.  Internt i sogelaget har vi alt nemnt fleire, men det er all grunn til å gi meir ros til Magne Vik Arset og særleg Harald Molvik for å starte utgievinga av årsskriftet «Segn og Soge» i regi av Åram Sogelag. I sogelaget er vi glade for at utgjevinga av årsskriftet etterkvart vart vidareført av Sande Sogelag etter at det laget vart skipa.  Eit stort løft vart teke av Åram Sogelag då vi no i jubileumsåret har teke over, eller fått Gamleskulen på Hakallestranda for «ein rimeleg penge» av Husmorlaget. I den samanheng har både vi i sogelaget og fellesskapet stor grunn til å rose og takke kvinnene i Husmorlaget. Ikkje berre opprettheldt dei aktivitet i kulturbygget, dei heldt det også godt vedlike heilt frå dei i si tid overtok det. For sogelaget har det vore godt å få meir plass til aktiviteten og dei museale samlingane.  Framtida Ei utfordring vi ser for oss, er at den tidlegare så stabile og lokalhistorisk engasjerte medlemsmassen vert eldre. Samtidig er rekrutteriga til sogelaget og frivilleg lagsarbeid generelt, ikkje slik vi skulle ønskje. Rett og slett fordi folketalet på bygdene er minkande. Korkje i Åram Sogelag eller i andre tilsvarande lag har vi klart å giere forteljinga om det vi driv med spennande nok for ein ungdomsgenerasjon, som gjennom andre kanalar har tilgang til heilt andre spenningsaktivitetar.
I sogelaget har vi også snakka om korvidt vi må tenkje nytt med tanke på det som er eit viktig oppdrag for oss, -å formidle vår lokale historie. For mange er det ikkje nok å gå på museum og undre seg over gamle ting. Det [image: ]kan vere at ein heilt annan presentasjon gjennom sosiale media hadde fengsla meir og gjort kunnskap meir attraktiv. Men ei endring til slik formidlingsaktivitet vil lett kunne bli meir krevjande enn eit sogelag vil makte.
[image: ][image: ]VI vil likevel halde fram å tenkje nytt, og så langt vi maktar medverke med lokalhistorisk kunnskap, -og håpe at det skal gi gode og identitetsskapande fellesskap.
Likevel, - å drive sogelagsarbeid og skulle dokumentere samtidshistoria og utviklinga i dagens nærmiljø, det er noko heilt anna enn det var for berre femti år sidan. Kor mange er er det til dømes som skriv innhaldsrike brev til kvarandre.... Tidlegare, -eller «i gamle dagar», var det vanleg i mange lag å skrive gode utgreingar om aktuelle samfunnsforhold i møtebøker og handskrivne lagsblad. Slike har vi mange av i Åram Sogelag, og dei blitt ei kjelde til kunnskap. Det er vel ikkje utenkjeleg at det kan bli meir krevjande å finne fram i tilsvarande kjeldemateriale for å skrive vår samtidshistorie når vi er blitt fortid om nye femti år...[image: ] Som i så mykje anna i dag er det vel berre snakk om å henge med på utviklinga, -også i sogelagsarbeidet.

